
RISALAH SAWIT

PENGENALAN
Apa itu High Conservation Value (HCV)?

High Conservation Value (HCV) atau dalam bahasa
Melayu dikenali sebagai Nilai Pemuliharaan
Tinggi adalah kawasan yang yang mempunyai
kepentingan dari segi biologi, ekologi, sosial atau
budaya. Kawasan ini perlu dipelihara untuk
keseimbangan alam sekitar dan komuniti.

Enam Kategori HCV yang Perlu Anda Tahu

Sebagai pekebun kecil, perhatikan jika kebun anda
mempunyai ciri-ciri berikut:

HCV 1 (Kepelbagaian
Spesies): Kawasan yang
menjadi habitat spesies yang
jarang ditemui, diancam
atau terancam (RTE) atau
endemik (contoh: gajah,
harimau atau tapir).

HCV 2 (Ekosistem
Landskap): Kawasan hutan
besar yang bersambung
untuk pergerakan haiwan
liar (contoh: koridor Central
Forest Spine).

HCV 3 (Ekosistem dan
Habitat): Habitat nadir
seperti  kawasan  paya
gambut, hutan bakau atau
hutan batu kapur.

HCV 4 (Khidmat
Ekosistem): Kawasan
kritikal untuk mencegah
bencana, seperti tadahan
air dan cerun bukit untuk
mengelakkan hakisan.

PENSIJILAN MINYAK SAWIT MAMPAN MALAYSIA
(MSPO) 2022: PERANAN PEKEBUN KECIL DALAM

PENGURUSAN NILAI PEMULIHARAAN TINGGI (HCV)

Parthiban Kannan

Bahagian Pengembangan Pekebun Kecil dan Pensijilan (SECD)

HCV 5 (Keperluan
Komuniti): Kawasan yang
menjadi sumber air,

makanan atau ubat-ubatan
bagi penduduk tempatan
atau orang asli.

HCV 6 (Nilai Budaya):
Tapak yang mempunyai
kepentingan budaya,
arkeologi dan agama.
(contoh: kawasan kubur
lama atau warisan tradisi
komuniti).

TANGGUNGJAWAB PEKEBUN KECIL
DI BAWAH PENSIJILAN MINYAK SAWIT
MAMPAN MALAYSIA (MSPO) 2022
(PRINSIP 5)

Piawaian MSPO 2022 telah dikemas kini dan
ditambah baik dengan mengguna pakai konsep
HCV di bawah Prinsip 5 (Rajah 1). Selaras
dengan kriteria pemuliharaan dan perlindungan
alam sekitar, pekebun kecil persendirian perlu
memenuhi penunjuk Pensijilan Minyak Sawit
Mampan Malaysia (MSPO) berikut:

* Kesedaran = Undang-undang: = Memahami
undang-undang yang relevan, isu
penyahhutanan, kategori HCV serta tindakan
perundangan.

* Latihan dan Pengetahuan: Melengkapkan
diri dengan latihan yang disediakan bagi
menyedari kepentingan menjaga kawasan
HCV.

* Langkah Pengurusan: Melaksanakan langkah
yang berkaitan untuk mengurus dan
mengekalkan spesies RTE dan kawasan HCV
di kebun jika berkenaan.

4.5.6.1 Indikator 1: Pekebun kecil persendirian dan pekerja hendaklah
diberikan kesedaran mengenai undang-undang yang
relevan, isu penyahhutanan, kategori HCV yang
relevan dan tindakan disiplin yang akan diambil.

4.5.6.2 Indikator 2: Pekebun kecil persendirian mesti melengkapkan
diri dengan latihan yang diberikan dan menyedari
kepentingan menjaga dan mengekalkan kawasan
HCV.

4.5.6.3 Indikator 3: Pekebun kecil persendirian hendaklah melaksanakan
langkah berjaga-jaga, mengurus dan mengekalkan
spesies haiwan RTE dan juga kawasan HCV jika
berkenaan.

Rajah 1. Kriteria dalam pensijilan MSPO 2022 berkaitan dengan Nilai Pemuliharaan Tinggi (HCV).

PANDUAN PANTAS: APA YANG PERLU DAN TIDAK BOLEH DILAKUKAN DI KAWASAN HCV

Pekebun kecil dinasihatkan untuk mengambil perhatian antara perkara yang perlu/boleh serta tidak
boleh dilakukan dalam pengurusan HCV:

Perkara yang Perlu Dilakukan

Perkara yang Dilarang

b

N Kekalkan tumbuhan asal di

tebing sungai sebagai zon
penampan (buffer zone).

Dilarang meracun atau
membaja terlalu hampir
dengan rizab sungai.

Laporkan segera kepada
pihak  berkuasa  yang
berkaitan jika menemui
spesies haiwan RTE di
kebun.

Dilarang memburu,
menangkap atau
membunuh haiwan liar
yang dilindungi undang-
undang.

Gunakan kaedah yang
bersesuaian untuk
pengurusan rumpai agar
tidak mencemarkan alam
sekitar.

Dilarang melakukan
pembakaran terbuka atau
aktiviti penyahhutanan
haram.

KAWASAN
_Hev
'— LINDUNGI

Pasang papan tanda amaran
jika terdapat kawasan HCV
yang telah dikenal pasti.

Dilarang membuang sisa
toksik atau bekas racun ke
dalam punca air.




MANFAAT PENGURUSAN HCV KEPADA
PEKEBUN KECIL

* Daya Saing: Pematuhan terhadap aspek
pemuliharaan ini secara tidak langsung
mampu meningkatkan daya saing pekebun
untuk mengakses pasaran global yang
semakin menuntut jaminan kelestarian produk
sawit.

* Cegah Bencana: Melindungi kebun daripada
risiko banjir besar, tanah runtuh atau ribut.

* Kurangkan Konflik: Membantu mengurangkan
gangguan haiwan liar melalui pengurusan yang
baik.

* Pendidikan: Meningkatkan ilmu pekebun
mengenai cara menjaga alam sekitar demi
generasi akan datang.

PANDUAN TINDAKAN UNTUK PEKEBUN
KECIL

* Dapatkan Bimbingan: Penilaian HCV akan
dibantu oleh pegawai TUNAS di bawah
Kelompok Minyak Sawit Mampan (SPOC)
anda.

* Beri Kerjasama: Bantu pegawai MPOB semasa
proses penilaian di lapangan kebun anda.

* Ikuti Syor: Patuhi arahan pengurusan kawasan
HCV yang telah ditetapkan (contoh: jangan
meracun di kawasan rizab sungai).

* Hadir Latihan: Sertai kursus Amalan Pertanian
Baik (GAP) dan pengurusan HCV yang
dianjurkan oleh MPOB.

* Langkah Berjaga-jaga: Sentiasa peka terhadap
undang-undang berkaitan penyahhutanan dan
perlindungan spesies terancam.

KESIMPULAN

Secara keseluruhannya, pengurusan HCV di
bawah piawaian MSPO 2022 bukanlah satu
bebanan, malah ia merupakan satu langkah
strategik bagi pekebun kecil untuk memastikan
kebun  sawit  kekal  produktif = sambil
menjaga khazanah alam yang tidak ternilai.
Dengan memahami enam kategori HCV serta
memenuhi petunjuk utama seperti kesedaran
undang-undang, latihan dan pelaksanaan langkah
pengurusan yang betul, pekebun kecil dapat
meningkatkan daya saing di pasaran global,
mengurangkan konflik dengan haiwan liar
serta mencegah bencana alam seperti banjir dan
tanah runtuh. Usaha pemuliharaan ini secara
langsung menjamin kelestarian ekosistem dan
kesejahteraan komuniti demi generasi akan
datang.




Untuk keterangan lanjut, sila hubungi:

